
172.
Ratiffica(ti)on destatux cord(onni)ers

L an mil six cens quatre vingtz

quatre et le vingt deusiesme jour du

mois d octobre dans ma boutique a

villemur &a regnant louis &a

pardevant moy no(tai)re royal soubz(sig)né

et presans les tesmoings bas nommés

establis en leurs personnes andre

maury pierre baudoin et pierre chaubard
maistres cordonniers habitans du dict

villemur lesquels de leur bon gre

pure et franche volonté estans

bien et duemant advertis et savans des

extatux passés par les maistres cordoniers

de la p(rese)nt ville a plain exprimés au contract
rettenu par feu m(aitr)e jean bascoul no(tai)re
dud(it) villemur le cinquiesme de febvrier

mil six cens trente sept au moyen de la

lecture que leur a este faicte par moy( )d(it)
no(tai)re de 1 expedie dud(it) contract quy m( )a
este remis a ses fins par anthoine

chaubard /cordonnier/ et baille de lad(ite) confrerie et
apres par luy rettiré ont aprouvés

ratiffies et esmologues lesd(its) extatux

et promis chacun pour son regard

de les observer ponctuellemant selon

leur forme et ten(e)ur comme se mettant

et joignant dors et desia confreres de

lad(ite) confrerie sainct crespin patron de

leur metier comme aussy ont promis et
promettent de faire faire le service

divin et autres honneurs et solempnites

a ce requizes et necessaires le jour et

feste dud(it) sainct crespin et en gen(er)al comme
ettout ainsin qu( )est porté et exprimé par
lesd(its) extatux et pour ce dessus tenir

garder et observer lesd(its) maury baudoin et
chaubard ont obligés tous leurs biens

presans et advenir qu ont soubmis

aux rig(e)urs de justice et 1 ont juré

presans gabriel malpel pra(ticien) ramond
lafferriere maistre tailheur d( )habitz et



gabriel hugonenc habitans dud(it)
villemur signes avec led(it) maury
lesd(its) baudoin et chaubard ont dit ne
scavoir et moy no(tai)re requis -

Maury Hugonenc Lafferiere

Malpel Hugonenc, no(tai)re



